DIVINATIO

Divinatio generaliter: quaerimus: verum divinatio sit peccatum. Respondeo, quod sic. Unde dicitur Deute. 18. Non sit, qui pythones consulat, neque divinos. Et 26. quaestione quinta dicitur. Qui divinationes expetunt sub regula quinquennii iaceant, secundum gradus poenitentiae diffinitos: Ad quod intelligendum notandum est, divinator non dicitur, si quis pronuntiet ea quae necessario velut in pluribus eveniunt, quae humana ratione praenosci possunt, sicut astrologi ex cognitione causarum pronuntiantes fallibiliter futuras eclipses, et ex consideratione stellarum pronuntiant coniecturaliter pluvias et siccitates, et medici sanitatem et mortem, et ita evenit, ut in pluribus: Non videtur etiam divinatio, si quis aliqua futura contingentia Deo revelante cognoscat, tunc enim ipse non divinat, id est, quod divinum est, facit, sed magis quod divinum est, suscipit. Tunc enim solum est divinare, quando indebito modo sibi pronuntiationem futurorum eventuum usurpat. Praeterea quando praeter Dei manifestam revelationem pronuntiare praesumit aliqua futura contingentia ad utrumlibet, ut sunt illa, quae dependent ex libero arbitrio, vel etiam contingentia ut in paucioribus, ut sunt, quae per accidens contingunt sive in rebus humanis, sive in rebus naturalibus, sicut quod lapide cadente fiat terrae motus, et quod homine fodiente thesaurus inveniatur praescire enim talia est solius Dei: unde Esa. 41. Annuntis quae ventura sunt in futurum, quod sciemus quoniam Dii estis vos. Unde Isidorus liber Etymol. dicit, quod divini dicti sunt quasi Deo pleni, deitate enim se plenos simulant et astutia quadam fraudulente hominibus futura coniecturant: haec Isidorus. Constat autem hoc esse peccatum, unde divinatio semper est peccatum. Et ideo Hieronymus dicit super Matth., quod divinatio semper accipitur in malam partem. 


Sed obiicitur, quia Augustinus de libero arbitrio, Quis audeat dicere aliquam disciplinam esse malam, ??? divinativae, ut patet per philosophum libro de memo. Ergo videtur, quod divinatio non sit peccatum. Respondeo, quod aliquae artes sunt ad praenoscendum futuros eventus, qui ex necessitate vel frequenter eveniunt, quod non pertinet ad divinationem, sed ad alios futuros eventus cognoscendos non, sunt aliquae verae artes, sive disciplinae, sed fallaces et vanae, ex deceptione daemonis introductae, ut Aug. dicit 2. lib. de civitate Dei. 


Utrum species divinationis sunt plures? Respondetur quod sic, ut vult Isidorus lib. Etymolo. Ad quod intelligendum, quod omnis divinatio utitur ad praecognitionem eventus futuri aliquo daemonum consilio et auxilio, quod quidem expresse, quandoque imploratur, quandoque autem praeter hominis petitionem se daemonum ingerit occulte vanis inquisitionibus futurorum, ut mentes hominum implicet falsitate aut vanitate. 


Est autem una vana inquisitio futurorum, cum quis praenoscete tentat, unde praenosci non possunt, daemones autem expresse invocati solent futura pronuntiare multipliciter: Quandoque quidem quibusdam praestigiosis apparationibus se aspectui et aditui hominum ingerentes ad pronuntiandum futura, et haec species dicitur praestigium, ex eo, quod oculi hominum praestringuntur. Quandoque per somnia, et haec dicitur divinatio somniorum. Quandoque per mortuorum aliquorum apparationem, vel locutionem, et haec dicitur necromantia, ut dicitur in libro Etymol. Necros enim Graece mors dicitur Latine, mantia vero divinatio, quia quibusdam praecantationibus adhibito sanguine videntur resuscitati mortui divinare, et ad interrogata respondere, dicuntur enim daemones sanguinem amare. Quandoque vero praenuntiant futura per homines vivos, ut patet in arrepticiis, et haec dicitur divinatio pythonica, quia fit per pythones, qui sic dicti sunt (ut dicit Isido.) a python Apolline, qui dicitur fuisse auctor divinandi. Quandoque per aliquas figuras, vel signa, quae apparent in rebus inanimatis, quae quidem si appareant in aliquo corpore terrestri, ut in ungue, vel ferro, vel lapide polito, dicitur geomantia, a geos, quod est terra. Si autem in aqua, dicitur hydromantia, ab hydros, quod est aqua. Si in aere, dicitur aeremantia. Si in igne, dicitur pyromantia, a pyr, quod est ignis. Si autem in visceribus animalium immolatorum in artis daemonum, dicitur aruspicium, quasi inspecto in aris. 


Divinatio vero, quae fit sine expressa daemonum invocatione, dividitur in duo genera, quorum primum est, quando ad praenoscendum futura consideramus aliquid in dispositionibus aliarum rerum, et siquidem aliquis nitatur praeternoscere futura ex consideratione situs et mortus siderum, hoc pertinet ad astrologos, qui dicuntur geneatici propter nataliam confiderationes dierum, si vero ex consideratione dierum, vel horarum, vel aurarum, tunc dicuntur auspices, qui scilicet dies et horas in negotii et operationibus agendis observant. Nota tamen, quod observare tempus quandoque est infidelitatis, ut in his, quae pure dependent a libero arbitrio. Quandoque necessitatis, scilicet propter praeceptum, ut in nuptiis celebrandis. Quandoque sagacitatis, ut in his, quae causam habent naturalem, ut in potionibus, minutionibus et huiusmodi. Si vero per voces, vel motus avium, vel quorumcunque animalium, sive per sternutationes hominum, vel saltus membrorum, haec pertinent generaliter ad augurium, quod si dicatur quasi avigerium, vel avigerrium a gestu vel garritu avium, sicut auspicium ab inspectione avium, quorum primum pertinet ad aures, secundum ad oculos, in avibus enim huiusmodi praecipue solent considerari. Si autem huiusmodi consideratio fiat circa verba hominum alia intentione dicta, quae quis retorquet ad futurum, quod vult praenoscere, dicitur omen: Si autem considerentur aliquae dispositiones figurarum in aliquibus corporibus: visui occurrentes, erit alia species divinationis. Nam ex lineamentis manus consideratis divinatio sumpta dicitur chiromantia: chiros enim Graece dicitur manus Latine. Divinatio vero ex quibusdam figuris in spatula alicuius animalis apparentibus, dicitur spatulimantia. 


Ad secundum vero genus divinationis, quod est sine expressa daemonum invocatione, pertinet divinatio, quae fit ex consideratione eorum, quae eveniunt ex quibusdam, quae sero fiunt ab hominibus ad inquirendum aliquod occultum, sive per considerationem punctorum, quod pertinet ad artem geomantiae, sive per considerationem figurarum, quae proveniunt ex plumbo liquefacto in aquam proiecto, sive ex quibusdam cedulis scriptis vel non scriptis in occulto repositus (sic!), cum consideratur, quis quam accipiat, vel etiam ex festucis inaequlibus propositis, quis maiorem vel minorem accipiat, vel etiam ex taxillorum proiectione, quis puncta plura proiiciat, quae omnia sortium nomen habent, unde nomine sortilegii continentur: sic ergo patet triplex, genus divinationis, quorum primum est per manifestam, daemonum invocationem. Secundum per solam considerationem dispositionis vel motus alicuius rei. Tertium est, dum facimus aliquid, ut nobis manifestetur aliquod occultum. Primum pertinet ad necromanticos. Secundum ad augures. Tertium ad sortilegos. Sub quolibet autem horum multa continentur, ut patet ex dictis, omnes modos praedictos ponit Augusti et habetur 26. quaestio 4. Igitur genus. Et quaestio 5. Nec mirum et caput Episcopi et quaestio 7. Non observetis.


Sed contra supra dicta obiicitur multipliciter: animae enim sanctorum non favent illicitae interrogationi, sed Sauli interroganti de eventu futuri belli per mulierem pythonissam Samuel apparuit et futurum bellum praedixit, ergo divinatio, quae fit per invocationem daemonum, non est peccatum. Praeterea aves circa futuros eventus temporum aliqua naturaliter cognoscunt, secundum illud Hiere. 8. Milvus in caelo cognovit tempus suum, sed naturalis cognitio est infallibilis et a Deo, ergo uti cognitione avium ad praecognoscenda futura, quod est augurari, non est illicitum. Praeterea Gedeon in numero sanctorum ponitur, ut patet Hebr. I L qui tamen usus fuit homine, ex hoc quod adiuvit recitationem, scilicet interpretationem cuiusdam somnii, ut legitur Iudicium 7. Et similiter Elieser, servus Abraae, ut legitur Gen. 34: ergo videtur, quod talis divinatio non sit illicita. 


Responsio. Ad primum dicitur, quod sicut Augustinus dicit ad Simpticiandm: Non est absurdum credere aliqua dispensatione permissum fuisse, ut dominante arte magica, vel potentia, sed dispensatione occulta, quae pythonissam et Saulem latebat se iusti spiritus ostenderet regis aspectibus, divina cum sententia percussurus, vel non vere spiritus Samuelis a sua requie est excitatus, sed aliquod phantasma et illusio daemonum imaginaris diaboli machinationibus est facta, quam appellam Samuelem scriptura, sicut imagines solent rerum suarum nominibus appellari. 


Ad secundum dicendum, quod illa auctoritas loquitur de cognitione avium respectu eorum, quae pertinent ad eas, et ad haec praecognoscenda eorum motus et voces considerare non est illicitum, puta siquis ex hoc, quod corvus crocitat, pluviam esse cito futuram praedicat.


Ad tertium dicendum: quod Gedeon observavit recitationem, et expositionem somnii accipiens eam pro homine quasi ordinatam ad sui instructionem a divina providentia: et similiter Elieser attendit verba puellae oratione ad Deum praemissa. 


Ad haec nota, quod in nona lege mens hominis arcetur temporalium sollicitudine, et ideo in nona lege non est aliquid institutum ad praecognitionem futurorum eventuum de temporalibus rebus, in veteri autem lege, quam promittebat terrena, erant consolationes de futuris ad religionem pertinentes. Unde dicitur Esaias 8. Cum dixerint ad vos, quaerite a pythonibus et ??? qui studentia incantationibus suis suis (sic!) subdit quasi rationem: Numquid non populus a Deo suo requiret visionem pro vivis et mortuis: Fuerunt tamen etiam in nova lege aliqui prophetiae spiritus habentes, qui multa de futuris eventibus praedixerunt, et veraciter evenerunt. 


Divinatio secundo specialiter a Persis dicitur inventa, ut patet 16. quaestio, 3. c. I. unde divini dicti sunt, quasi Deo pleni, divinitate enim se plenos simulant, et astutia fraudulenta hominibus futura coniecturant. Fit autem variis modis, prout dicit decretum, ubi supra. Et ideo aliquas species hic expedit declarare. Prima itaque species divinationis vocatur augurium, et fit quando per garrium, volatum, vel aliam dispositionem avium quidam hominibus praedicunt futura. 


Sed diceres, utrum in talibus futura dicere sit licitum? Respondetur secundum sanctum Thomam 2. 2. quaestio 95, quod aliquando est licitum et aliquando illicitum. Est autem licitum de talibus futura praedicere, cum talia animalia ex naturali dispositione moventur ad aliqua futura praesentienda, sicut quidam aves cum frequenter garriunt, indicant futuram tempestatem, unde hirundines et graves vadunt ante hyemem de terris, unde intensum frigus solet evenire. Hinc Hierem. 8. Milvus in caelo cognovit tempus suum. Turtur et hirundo et cyconia custodierunt adventus sui, ista enim praedicere non est illicitum, cum ipsi non habeant animam rationalem, sed sensitivam, cuius omnis potentiae sunt actus corporalium organorum, ideo subiacet eorum anima dispositioni caelestium corporum.


Secundo quoque est licitum in praefatis avium gestibus praedicere futura: quando moventur ad aliquid agendum motu angelico vel divino, sicut fuit de corvo,qui pavit Heliam 3. Regum 17. Et de ceto, qui deglutivit Ionam, et iterum evomuit Ionae I. 


Tertio modo est illicitum de motibus avium futura praedicere in his, ad quae eorum natura nullo modo se extendit, sicut quidam dicunt: Pica garrit, hospites advenient, taliter futura praedicere divina lege prohibemur. Dicitur enim Deut. 18. Gentes istae, quarum possidebitis terram, augures et divinos audiunt, tu autem a Domino Deo tuo aliter es institutus. 


Quarto etiam modo est illicitum ex his praedicta futura, cum talis fiunt operatione daemonum ex pacto facto cum auguribus, ideo frequenter diabolus utitur talibus motibus animalium ad deceptionem illorum, qui ?alinus intendunt: nam, ut habetur in ??? Schol. Herodes Agrippa cum esset Romae in carcere, quidam augur dixit ei: Noli timere, quia cito liberaberis et sublimaberis et in ista prosperitate morieris, quod praesens bubo in arbore residens demonstrat, quam cito autem huius generis animal super te videris, ultra quintum diem vivere non valebis. Et ita factum fuit. Quaedam futura sunt, quae per aliquam causam determinatam ex voluntate creata praevidentur, ut cum homo mutum in vigilia de aliquo non potens cognoscere quomodo perficiat, aliquando somniando praevidebit propter sedationum motuum exteriorum et interiorum. Quaedam denique futura sunt, quae habent causam voluntariam in aliis hominibus a somniante, ut scilicet illa somniat, quae alii facere disposuerunt et talia pervidere non possunt in somnis per aliquam causam naturalem, sed si quis illa somniat, hoc est a casu, ideo talia dicuntur a casu per accidens secundum philosophum de somno et vigilia, et haec sunt a diabolo ut plurimum, ut decipiat (?) fidem adhibentem, vel aliquando a Deo, vel a sanctis angelis, quia tunc sunt magis dispositi ad recipiendum revelationem, sicut Matth. 2. tribus regibus fuerat revelatum per angelum, ne redirent ad Herodem: Quapropter ut dicit Philosophus de somno et vigilia: Somnia non debemus omnino contemnere, nec omnino de eis curare, eo quod sicut dicit Avicenna 6. naturalium lib. 4. Nomnia (sic!) somnia sunt vera. His concordat scriptura sacra, quae quandoque prohibet attendere somniis, quandoque adprobat attendere visionibus, quae sunt in somniis, ut dicunt Richar. et secundum sanctum Thomam 2. 2. q. 95. articulo 6. Si quis utatur somniis ad cognoscenda futura, scilicet quod somnia procedant ex revelatione divina vel ex naturali causa intrinseca vel extrinseca, quantum se potest extendere, talis virtus non erit illicita divinatio. Si autem huiusmodi divinatio causetur ex revelatione daemonum, cum quibus habentur pacta expressa vel occulta, vel quia ad hoc invocantur, vel quia huiusmodi divinatio extenditur ad illud, ad quod se non potest extendere, erit divinatio superstitiosa et illicita, prohibentur ergo curiosa somniorum observatio, quoniam difficile est cognoscere, quando accidunt ex causis naturalibus, vel supernaturalibus, vel quando ab angelis bonis vel malis. Ideo dicitur Ecclesiasti. 34. Multos errare fecerunt somnia et exciderunt sperantes in illis. Et Levit. 19. Non observabis somnia etc.

Secunda species divinationis dicitur aeremantia, sive divinatio facta ex aere, sive observatio temporis vel diei. Ideo quaeritur, utrum sit licitum observare annos, menses et dies aut horas ad exeundum de domo, vel induendum novas vestes et similia. Respondet textus decreti 26. q. 6. quod non licet. Dicit enim ibidem Aug. Non observetis dies, qui dicituntur Aegyptiaci, aut Kalendas Ianuarii, in quibus cantilenae quaedam et comessationes et ad invicem donaria dantur, quasi in principio anni boni fati augurio: aut aliquos menses aut dies aut annos aut lunae solisque cursus, quia qui has aut quascunque divinationes, aut fata, aut auguria observat, aut attendit, aut consentit observantibus inutiliter et sine causa magis ad damnationem, quam salutem tendit. Ideo dicit Apostolus Gal. 3. Dies observaris et menses et annos, timeo, ne forte sine causa laboraverim in vobis. Ubi dicit Lyra quod dies Aegyptiaci dicuntur, vel quia in illis diebus fuit Aegyptus plagata, vel quia Aegyptii primo invenerunt tales dies cavendos tamquam infaustos. Verumtamen licet observare tempus, in quibus corpora coelestia se extendunt, ideo agricola potest observare tempus seminandi agrum vel carpentarius incidendi lignum, ut plus duret, vel Physici in minutione sanguinis et similium, non tamen horam bonam ad inchoandum iter. 


Tertia species divinationis dicitur geomantia quasi divinatio facta in terra, sicut illi divinant, qui thesauros quaerunt absconditos in circulis et figuris se locantes.


Sed diceres, unde provenit, quod in circulis virgines vel pueri vident in speculis patentis vel unguibus thesauros absconditos in terra? Respondet S. Bonaventura in 2. dist. 7. q. 5., quod non provenit ex illis circulis vel speculis, sed ex arte et comparatione diaboli, qui sic pepigit cum his, qui sunt ei familiares, quod talia signa recognosceret et ad talia se praesentem offerret, ostendit autem se per illa cogi, ut ostendat aliquid esse virtutis in huiusmodi artibus, in quibus sunt multa nefanda, per hoc (sic!) adducitur homo a fide et a cultu divino, nec facit hoc diabolus, quia ??? delectetur, sed potius in infidelitate ???.


Utrum hominibus liceat uti ministerio daemonum? Respondetur, quod uti ministerio daemonum potest ??? dupliciter. Uno modo virtute divina ei praecipiendo, sicut Paulus Act. 16. imperavit spiritui maligno: Exite a puella pythonissa. Alio modo familiariter invocando et hoc modo est illicitum et in lege prohibitum.


Quarta insuper species divinationis dicitur necromantia a necros, quod est mors et mantia divinatio, quasi divinatio fit ex ossibus mortuorum. Aliquando enim resuscitationem mortui pronuntiant futura, sicut phitonissa 1. Regum 18. vel per ludificationem sensitivam (?) praestigiose daemonum apparationibus aspectui vel auditui hominum se ingerentes, et vocatur haec species praestigia, eo quod oculi hominum praestinguntur. 


Sed diceres, cur Deus talia fieri permittit? Respondet Aug. et habetur 26. q. 5. Nec mirum, quod hoc permittit Deus, ut illi, qui hoc audiunt, aut vident, probentur, in qua fide sunt apud Deum, quod probat auctoritate  Deut. 13. Si surrexit in medio tui propheta, aut qui somnium dicat se vidisse, ut praedixerit signum et evenerit, quod locutus est, et dixerit tibi: Eamus et sequamur deos alienos, non audies verba eius, quia tentat vos Deus vester, ut palam sit, utrum diligatis Eum an non etc. 


Quaeritur, utrum malefici possunt suis maleficis nocere? Respondet sanctus Thomas in 2. dist 7. et 8., quod sic. Nam possunt elementa concutere, aerem conturbare ac mentes hominum alienare et corpora laedere et temporalia bona perdere, sicut diabolus fecit ipsi Iob, quem plagavit in corpore, damnificavit in temporalibus et occidit filios et filias eius, et hoc si permittantur a Deo. Dicit tamen Iohannes Nider in Praeceptorio, quod maleficus, qui per aliqua signa exteriora exercet sua maleficia, non facit illa per opera sua immediate, sed per daemones, sicut quando malefica intingit scopam in aquam, ut fiat grando, talis intinctio non causat grandinem, sed diabolus, si Deus permiserit, similiter quando malefica ??? incurrat dicens: Quamdiu acus sic stat, tamdiu talis non possit coire cum uxore, similiter quando maleficus imaginem ceream pungit, tunc diabolus maleficiatum pungit. 


Sed dicis, an sit licitum litalia (sic!) maleficia per aliquod maleficium tollere? Redet (sic!) scilicet Thomas in 4. dist. 3. 4.. quod nullo modo licet, quia secundum Apostolum: Non sunt facienda mala, ut veniant bona. Unde licet quis non posset inducere aliquem ad aliquid maleficium faciendum, tamen si est aliquis dispositus actualiter facere aliquod maleficium, ut aliud destruat, possum illo uti ad bonum meum, prout etiam tolli per destructionem maleficii sic ???, quia eo destructo daemon non amplius fatigaret, ??? ex pacto non assistit, nisi quamdiu durat tale signum. Unde dicit Scotus ea dicens, quod nedum non est peccatum imo meritorium destruere opera diaboli, nec in hoc est infidelitas aliqua, quia destruens non acquiescit operibus Diaboli, sed credit daemonem posse vexare et velle fatigare, dum tale signum durat, et destructio signi talis imponit finem vexationi. 


Sexta species divinationis dicitur carminatio, et talium effectores dicuntur carminatores vel carminatrices, qui per verba conantur tollere maleficium seu conferre sanitatem. Sed diceres, utrum liceat talibus uti. Respondetur August. de doctrina Christiana, quod non, sic dicitur: ad superstitionem pertinent volumina magicarum artium et ligaturae et remedia, quae medicorum condemnat scientia, sive imprecationibus, sive in quibuscumque notis, quas characteres vocant, sive in quibuscumque rebus suspendendis atque infigendis. Haec ille. Verum est, quod si viri vel mulieres dicerent sacra verba super infirmos, non essent reprehendendae, quia talia leguntur ex Evangelio posse fieri dicente Domino: Super aegros manus imponent et bene habebunt. 


Utrum fascinationes vetulis habeant efficaciam in pueris? Respondet sanctus Thomas 2. 2. q. 3. 6., quod non est illicitum cavere puerum ab oculo fascinantis, quam quidem fascinationem sic declarat I. parte Summae q. 127. Ex forti, inquit, imaginatione immutantur species corporis coniuncti, quae quidem immutatio (?) maxime fit in oculis, ad quos spiritus subtiliores proveniunt, oculi autem inficiunt aerem continuum usque ad determinatum spatium, in quo est puer, et ille aer potest immutare oculos teneros pueri, qui aspicitur et mediantibus oculis pueri alias partes interiores, per quem modum specula, si sint nova et pura, contrahunt quandam impuritatem ex aspectu mulieris menstruatae, ut dicit Aristo. li. de somno et vigilia. Consimiliter vetulae possunt inficere oculos pueri, sicut patet ad sensum, quod aegri oculi inficiunt sanos, praesertim si imaginentur se laedi. Praedictis concordas quaedam glossa super illud Psal. Qui timent te, videbunt me. Dicitur: Magna virtus in oculis est, quod in naturalibus apparet. Animal enim prodest ictericis, prior videns lupus vocem aufert, basiliscus, si prior videt, occidit, si prior videtur, occiditur. Quod vero imaginatio possit immutationes facere, sic probat Avicenna sexto naturalium libro quarto. Quod aliquando homo potest ambulare supra trabem, quae est in medio viae, si vero posita fuerit supra aquam profundam, cadit de illa, eo quod formae cadendi imaginatae in anima vehementer impressae oboedit materia, et virtus membrorum tali imaginationi magis, quam virtuti progressivae. Sic a simili et cetera.


Septima species divinationis dicitur matemantia, id est divinatio facta ex stellis. De ??? quaere supra libro (?) a.(?) titulo Coelum quarto. Quaeritus de quibusdam mulieribus, quae credunt se in nocte cum Diana dea paganorum equitare. Respondet textus decreti 26. q. 5. ca. Episcopi. non a divino spiritu, sed a maligno talia phantasmata mentibus sceleratarum mulierum irrogantur. Ideo fiunt valde reprehendae tamquam seductae. 


Octava species divinationis dicitur divinatio per somnia, circa quam quaeritur, utrum aliquis in somniando possit providere futura. Respondetur, quod secundum, quod ad praesens pertinet futurorum, quintuplex est differentia. Quaedam enim futura habent causam naturalem homine somniante, ut sunt illa, quae proveniunt ex quibusdam causis, quae sunt in homine somniante, sicut febris ex abundantia cholerae nimis intensae et huiusmodi futura praevidentur in somniis. Aliquando per causam naturalem et determinatam, eo quod natura repraesentat in somniis animae aliquas dispositiones, quae sunt in corpore, ex quibus postea contingit infirmitas, vel aliquod aliud, unde quandoque contingit, quod in quo superabundat cholera nimis intensa, repraesentatur animae in somnis imaginatio febris futurae: unde Aristoteles libro de somn. et vigilia dicit, ex si somnia sunt ex his, ex quibus componitur, tunc sunt signa sanitatis vel infirmitatis secundum eorum differentias, ut si quis somniet de occupationibus igneis, signum est, quod praedominatur in eo cholera. Si de occupationibus aeris, ut de volatu, signum est sanguinis, si aquae vel alterius liquoris, signum est flegmatis. Si de terreis, signum est melancholiae et ideo per somnia iuvantur me dici ad cognoscendam dispositiones corporis, et dicunt, aliqui, quod huiusmodi somnia sunt tantummodo signa, non causae accidentium futurorum in homine. Quaedam vero in futura habent causam naturalem extra hominem somniantem, ut sunt illa, quae proveniunt ex aliqua determinata influentia coelestium corporum, ut nimia aeris siccitas vel abundantia imbrium et multa alia, et huiusmodi somnia etiam quandoque praevidentur in somnis per aliquam cusam naturalem et determinatam. Quandoque enim influentia coeli et elementorum impressionem facit in corpore hominis, quae repraesentatur animae in somnis imago alicuius effectus futuri extra hominem, sicut videmus etiam in formitis, quae propter talem impressionem portant grana in cavernam antequam pluat, et sic somnia erunt signa non causa futurorum nec necessaria, sed contingenter, quia multa possunt impedire tam ista quam prima, privata medicinae ex dispositio superior. Quaedam autem futura habent causam voluntariam in homine somniante, ut sunt illa, quae dependent ex opere ipsius somniantur, et haec sunt a casu nisi habeantur per revelationem, sicut cumque aliquando somniat, quod est voluntarie facturus, quod tamen facere cogitaverat et diligenter investigando modum illius non invenerat et in tali sollicitudine obdormierat

